
Umsögn til iðnaðamefndar um virkjun Jökulsár á Brú og Jökulsár í Fljótsdal og stækkun 
Kröfluvirkjunar.

Undirrituð telja að eftir að Skipulagsstofiiun felldi úrskurð sinn um mat á umhverfisáhrifum 
fyrirhugaðrar Kárahnjúkavirkjunar 1. ágúst 2001 og sá úrskurður var kærður til 
umhverfisráðherra á grundvelli laganna um mat á umhverfisáhrifum (6/2000) hafi ráðherrann 
átt um tvo kosti að velja. Að taka kæruna eins og hann gerði til umfjöllunar með því að 
gangast fyrir einhvers konar framhaldsmati byggðu að einhverju leyti á nýjum upplýsingum. 
Ellegar að senda málið afitur til umfjöllunar Skipulagsstofnunar, sem þá hefði fengið hin nýju 
rannsóknagögn í hendur og getað kveðið upp nýjan úrskurð.

Við berum ekki brigður á lögmæti þessa ferlis sem umhverfisráðherra ákvað að setja málið i, 
enda liggur því til grundvallar lögfræðiálit Eiríks Tómassonar, þar sem færð eru rök fyrir 
niðurstöðu ráðherrans. Það er hins vegar okkar skoðun að sá kostur sem ráðherrann valdi 
verði að teljast stjómsýslulega hæpinn vegna þess að hinn endanlegi úrskurðaraðili, þ.e. 
umhverfisráðherrann, ber ábyrgð á umhverfismatsferlinu sjálfu og þeim vinnubrögðum sem 
við það er beitt. Þar með ber ráðherrann og ráðuneytið sé þessi leið valin ábyrgð á einstökum 
niðurstöðum úr matsferlinu. Þetta rýrir trúverðugleika ráðuneytisins og ráðherrans og kallar 
fram efasemdir um það hvort málsmeðferðin standist stjómsýslulega og hvort hún standist 
alþjóðlegar skuldbindingar okkar í umhverfismálum.

Akjósanlegra hefði verið að umhverfismat byggt á nýjustu upplýsingum hefði verið í höndum 
Skipulagsstofnunar. Þó skal það tekið fram að skilyrðin sem umhverfisráðherra setti í úrskurði 
sínum í 20. desember sl. eru til bóta.

Ljóst er að lögin um mat á umhverfisáhrifum þarfnast endurskoðunar með tilliti til þess 
hvemig skuli fara með kærur til ráðherra vegna úrskurða Skipulagsstofhunar.

Jóhann Ársælsson Þórunn Sveinbjamardóttir.


